
En aplicación do previsto no artigo 43.2 da Lei 16/2010, do 17 de decembro, de 

organización e funcionamento da Administración xeral e do sector público autonómico 

de Galicia, esta Secretaría Xeral Técnica e do Patrimonio emite o preceptivo informe 

de legalidade relativo ao Proxecto de orde pola que se determinan os centros 

históricos para os efectos dos beneficios fiscais previstos nos números catorce do 

articulo 5 e seis e sete do artigo 13 ter do Texto refundido das disposicións legais da 

Comunidade Autónoma de Galicia en materia de tributos cedidos polo Estado, 

aprobado polo Decreto lexislativo 1/2011, do 28 de xullo. 

A competencia para aprobar o proxecto de orde examinado correspóndelle ao 

conselleiro de Facenda, de acordo co artigo 34.6 da Lei 1/1983, do 22 de febreiro, de 

normas reguladoras da Xunta e da súa Presidencia. A Secretaría Xeral Técnica e do 

Patrimonio foi a competente para a elaboración da norma. Segundo o previsto no 

artigo 16.2º.l) do Estatuto da Axencia Tributaria de Galicia, aprobado polo Decreto 

202/2012, de 18 de outubro, a proposta normativa elaborouse pola dirección da 

axencia. 

O proxecto de orde ten por obxecto determinar os centros históricos aos que afectan os 

beneficios fiscais no Imposto sobre a renda das persoas físicas e no Imposto sobre o 

patrimonio, introducidos pola Lei 9/2017, do 26 de decembro, de medidas fiscais e 

administrativas, mediante a modificación dos números catorce do articulo 5 e seis e 

sete do artigo 13 ter do Texto refundido das disposicións legais da Comunidade 

Autónoma de Galicia en materia de tributos cedidos polo Estado. 

A regulación establecida no proxecto normativo consta dun artigo único, unha 

disposición transitoria que establece a súa eficacia retroactiva dende o 1 de xaneiro de 

2018 e unha disposición derradeira, que prevé a súa entrada en vigor o mesmo día da 

súa publicación no Diario Oficial de Galicia. 

Esta regulación é adecuada para acadar a súa finalidade e resultan cumpridos os 

trámites necesarios para a súa aprobación, segundo o establecido nos artigos 40 e 

seguintes da Lei 16/2010, do 17 de decembro, de organización e funcionamento da 

Administración xeral e do sector público autonómico de Galicia.  

Desde o informe do Servizo Técnico-Xurídico da fase inicial, na elaboración da 

disposición de referencia cumpríronse os seguintes trámites: 

1.- Resolución de aprobación inicial do proxecto normativo. 

2.- Publicación no Portal de transparencia e Goberno aberto, na páxina web da Xunta 

de Galicia. Non se presentaron suxestións por esta canle. 

3.- Informe de sostibilidade financeira da Dirección Xeral de Planificación e 

Orzamentos.  

5.- Informe da Asesoría Xurídica Xeral. A consecuencia deste, elaborouse unha nova 

memoria xustificativa e económica e modificouse o texto do proxecto de orde. 

 

En consecuencia e de acordo co exposto, esta Secretaría Xeral Técnica e do 

Patrimonio informa favorablemente o proxecto de orde de referencia, por estimar que 

queda garantida a súa legalidade, se ben deberá someterse ao ditame do Consello 

Consultivo de Galicia por ditarse en desenvolvemento dunha norma con rango de lei. 

 

Santiago de Compostela, 26 de xaneiro de 2018 

A secretaria xeral técnica e do Patrimonio 

María del Socorro Martín Hierro  


